
Det nærmar seg konfirmasjonstid for dykk som er fødde i 1997. Me i kyrkja held på å planlegge 
konfirmantåret, og håper at du vil vere med! 
 
I dette heftet får både foreldre/føresette og konfirmanten ei oversikt over det meste som skjer i 
konfirmasjonstida i Fjell. Me anbefaler at de les infoheftet nøye før de registrerer konfirmanten på 
www.fjellkonfirmant.no. Då vil de få eit betre inntrykk av kva det vil seia å vera Fjellkonfirmant. 
 
Me vil gjera det mogleg for alle som ønskjer det, å vera konfirmant. Dersom de ser at opplegget som blir 
skildra i dette heftet blir for vanskeleg å gjennomføra, ta kontakt så tidleg som mogleg, så finn me ei god 
løysing for di konfirmasjonstid. 

Innhaldet i konfirmasjonstida 
Konfirmasjonstida har desse hovudelementa: 
·  Undervisningssamlingar 
·  Miljø- og tenestegrupper 
·  Arrangement  
·  Gudstenester  
·  Foreldresamlingar 
I dette heftet vil de kunne lesa kva desse hovudelementa inneheld. 

 

 
 

 

Er det noko du ikkje får svar på i dette heftet, 
så ta gjerne kontakt med 

kyrkjelydspedagog Beate Sørhus tlf.: 55 09 74 63 
e-postadresse: beate.sorhus@fjell.kommune.no   

eller kyrkjekontoret på telefon 55 09 74 40  
Besøksadresse: Skjenet 8, Straume. 
Postadresse: Pb 184, 5342 Straume 

Sjå våre internettsider: www.fjellkonfirmant.no & www.fjell-kyrkjelyd.no 

Undervisningssamlingar 
Alle konfirmantane får undervisning i den kyrkja dei tilhøyrer, og blir fordelte etter skule og 
barneskulekrins. Har de spesifikke ønskje om kva gruppe konfirmanten skal gå i, eller kven han/ho skal gå 
saman med, må dette presiserast på registreringsskjemaet. Ved registrering etter 20. juni er det ikkje sikkert 
at me kan innfri desse ønskja. Undervisninga tek til i august/september. 
Me har òg eigne samlingar for dei av konfirmantane som av ulike grunnar treng individuell tilrettelegging. 

Miljø- og tenestegrupper 
Alle konfirmantane er med i ei miljø- og tenestegruppe i tillegg til undervisningssamlingane. I desse 
gruppene får konfirmantane vera ein del av ungdomsarbeidet og andre aktivitetar i kyrkja. Desse gruppene 
erstattar i stor grad dei tidlegare ”konfirmantlinjene”. Etter T14-dagen kan konfirmantane registrere kva 
miljø- og tenestegrupper dei helst vil vera med i. I tillegg til nye miljø- og tenestegrupper vil desse gruppene 
vera Leir, TenSing Lucas, KRIK, KMC Action, Basement, Landroklubben m.m. Det kjem meir informasjon 
om desse gruppene på T14-dagen. 

Arrangement 

T14- dagen� 
20. sept på Bibelskulen på Bildøy kl. 16.00-19.00 
 
På T14-dagen blir det gitt særs viktig informasjon for dei som ønskjer å vera 
konfirmant i Fjell. Derfor er T14-dagen obligatorisk som ein start på 
konfirmasjonstida. Dette er både eit informasjonsmøte om konfirmasjonstida og 
ein forsmak på konfirmantundervisninga.  
 
På T14-dagen vil de òg få høyra meir om dei ulike miljø- og tenestegruppene 
som konfirmantane skal delta i. 
 
I august/september vil de få eit brev i posten med invitasjon til T14-dagen. De 
kan sjå ein kopi av framsida på T14-helsinga her på sida. 
 
Sjå nettsida www.t-dagen.no for å få nokre glimt frå tidlegare T14-dagar. 

 
 

T15 – OnSide  
I Bildøyhallen og Foldnes kyrkje ein laurdag i februar  
Dato er ikkje avklart enno. 
OnSide har vore ein populær tradisjon i 
konfirmantarbeidet i Fjell. I år vil dette arrangementet bli 
endra og utvida, med fokus på  konfirmantane si 
deltaking i ungdomsarbeidet i kyrkja.  
Til arrangementet treng me positive, velvillige foreldre 
til å hjelpe oss med kiosksal, vakthald og opprydding.  
Mange leiarar og deltakarar i det kristne 
ungdomsarbeidet blir òg med på dette arrangementet.   

Fasteaksjonen  
Tysdag 27. mars deltek alle konfirmantane  
på Kirkens Nødhjelp sin Fasteaksjon.  
Dei er aktive som bøsseberarar i sin barneskulekrins. 
 
Tema for Fasteaksjonen 2012 er økonomisk rettferd.  
Frå Kirkens Nødhjelp sine nettsider tek me med følgjande: 
 
” Over hele verden kjemper mennesker for en fremtid uten fattigdom. Rettferdighet 
er mangelvare i en verden der tilfeldige og historiske faktorer har ført til at en liten 
andel av jordens befolkning kontrollerer mesteparten av ressursene. Kirkens 
Nødhjelp mener det er nødvendig å jobbe på flere nivåer for å sikre rettferdig 
fordeling av jordens ressurser og økonomisk uavhengighet for enkeltmennesker. Vi 
er avhengige av hverandre, og må kjempe sammen for å avskaffe fattigdommen. 
Det handler om rettferdighet!”  www.kirkensnodhjelp.no  
 

Tysdag 27. mars kl. 17.30 møter konfirmantane ved den barneskulen dei høyrer til.  
Me treng hjelp frå foreldre til registrering, køyring, baking og til å ta i mot konfirmantane når dei kjem 
attende frå aksjonen. Nokre stader treng me òg rodeleiarar som kan vera med å fordela konfirmantane i 
skulekrinsen.  

Gudstenester 
Gudstenesta er kyrkjelyden si storsamling. Gud møter oss, me møter Gud og me møter kvarandre. 
Konfirmantane skal delta på minimum åtte gudstenester, der fem er fastsette.  
Me oppfordrar foreldre/føresette til å slå følgje med konfirmanten til gudstenestene. 

Dei fem fastsette gudstenestene 
 
1. Presentasjonsgudstenestene 
 
Konfirmantane blir presenterte i den kyrkja dei blir konfirmerte.  
 

Fjell kyrkje  Søndag  18. september  kl. 11.00 
Foldnes kyrkje  Søndag  18. september  kl. 11.00 og 19.00 
Landro kyrkje   Søndag  18. september  kl. 11.00 
 

 
2. Lysmesse og Fastemesse 
 
I alle tre kyrkjene kjem det til å vera ei Lysmesse før jul og ei Fastemesse før påske. Nokre av 
konfirmantane kjem til å delta med oppgåver på desse gudstenestene, men alle konfirmantane skal møte på 
enten Lysmessa eller Fastemessa.  
 
 
3. Gudsteneste med miljø- og tenestegruppene 
 
Alle konfirmantane kjem til å bli fordelte på ulike miljø- og tenestegrupper som dei skal følgje gjennom 
heile konfirmantåret. Saman med gruppa si skal konfirmanten delta på ei eller fleire gudstenester. 
 
 
 
 



��������	��
��
���������	���
���
�
�	���
����
����


- 5 - 

4. Samtalegudstenestene 
 
På samtalegudstenestene tek alle konfirmantane aktivt del. Konfirmantane vil på ulike måtar gje uttrykk for 
noko av det dei har arbeidd med i konfirmasjonstida. For at konfirmantane skal få vera trygge på det dei skal 
gjera, har me ei øving før samtalegudstenesta. Me kjem tilbake til tidspunkt for øvinga. 
 
Inndelinga under følgjer konfirmasjonsgudstenestene. 
 

 Fjell kyrkje   Søndag  29. april kl. 11.00  (For konfirmasjon 5.mai)  
  Søndag 29. april  kl. 19.00   (For konfirmasjon 6.mai) 
  

 Foldnes kyrkje Onsdag    2. mai kl. 19.00 (For konfirmasjon 5.mai) 
  Onsdag    9. mai kl. 19.00 (For konfirmasjon 12.mai) 
  Torsdag 10. mai kl. 19.00 (For konfirmasjon 13.mai)  
  

 Landro kyrkje   Søndag    6. mai kl. 11.00 (For konfirmasjon 12.mai) 
       kl. 19.00 (For konfirmasjon 13.mai) 

 

5. Konfirmasjonsgudstenestene 
 
Konfirmasjonsgudstenesta er ei høgtideleg avslutning på konfirmasjonstida. Konfirmantane blir fordelte 
etter barneskulekrins, men dersom de ønskjer å ha konfirmasjonsgudstenesta i ei anna kyrkje eller på ein 
annan dag enn det som er sett opp her, ber me om at de seier ifrå på registreringsskjemaet. 
 
 Fjell kyrkje  Laurdag  5. mai   kl. 10.30 Ulveset  
     kl. 12.30  Algrøy, Skålevik, Syltøy og Tellnes  
 Søndag  6. mai  kl. 10.30  Kolltveit 
     kl. 12.30  Ekerhovd og Knappskog 
 

 Foldnes kyrkje  Laurdag 5. mai  kl. 10.30  Brattholmen 
    kl. 12.30  Brattholmen og Bjorøy 
 Laurdag 12. mai   kl. 10.30  Foldnes 
    kl. 12.30  Foldnes 
 Søndag  13. mai   kl. 10.30  Hjelteryggen  
    kl. 12.30  Liljevatnet 
 

 Landro kyrkje   Laurdag 12. mai   kl. 10.30 Ågotnes  
     kl. 12.30 Ågotnes 
 Søndag  13. mai   kl. 10.30  Landro 
     kl. 12.30  Knappskog og Misje 

Øvrige gudstenester 
 
Konfirmantane skal i tillegg gå på minst tre gudstenester som dei velgjer 
sjølve. To av desse skal vera før nyttår. Kyrkjevertane deler ut 
gudstenesteark som konfirmantane fyller ut som dokumentasjon på 
frammøte.  
 
Konfirmantane kan òg gå på gudsteneste andre stader enn i Fjell, Foldnes 
og Landro kyrkje. (Det må vere gudstenester i Den norske kyrkja.) Då må 
dei få ei underskrift på at dei har vore tilstades, og levere denne til 
konfirmantlæraren.  

Kontakt med heimen 
Det blir fleire samlingar med foreldre/føresette i konfirmasjonstida:  
·  Infomøte 20. og 21. september, i samband med T14-dagen.  
·  2 tema- og informasjonssamlingar i løpet av konfirmasjonstida. (Okt/nov og jan/febr) 
·  Kyrkjekaffi med kappeutdeling og informasjon om konfirmasjonsdagen etter samtalegudstenesta.  
 

De vil få tilsendt viktig informasjon i ”Konfirmantposten” som kyrkjelydspedagogen sender ut 2 - 4 gonger, 
og me har ei internettside: www.fjell-kyrkjelyd.no der det meste av informasjonen skal liggja tilgjengeleg. 
Semesterprogram for undervisningsgruppene og miljø- og tenestegruppene blir sendt ut til konfirmantar og 
foreldre/føresette så snart dei er klare.  
Informasjonen vil hovudsakleg bli sendt ut via e-post.  
Påminning om viktige samlingar kan òg komme på sms direkte til konfirmanten. 

Mål for konfirmasjonstida  
Målet for konfirmasjonstida er å vekkje og styrkje trua som blir gitt i dåpen, slik at dei unge kan leve i 
forsaking og tru, tilbeding og teneste som Jesu Kristi disiplar i heim, kyrkjelyd og samfunn.  
Konfirmasjonstida skal gje ein heilskapleg oversikt over og eit møte med trua sin innhalds-, praksis- og 
fellesskapsdimensjon i dialog med konfirmanten sine livsspørsmål.  
 

Gjennom konfirmasjonstida skal konfirmantane: 
·  oppleve eigenverd og sjå seg sjølve som skapt, elska, frelst og halden oppe ved Guds kjærleik. 
·  arbeida med truvedkjenninga, Fadervår og boda, bli fortrulege med gudstenesta og sakramenta og 

kjenne Bibelen si store forteljing, sett i lys av si eiga og fellesskapet si forteljing. 
·  arbeida med eigen tru gjennom samtale og refleksjon. 
·  kjenne til og delta i ulike former for tru i praksis som gjev kunnskap og oppleving. 
·  bli kjende med og delta aktivt i kyrkjelyden sitt arbeid, slik at dei kan finna sin plass i det kristne 

fellesskapet i kyrkja.  

Avtale for konfirmasjonstida 

 

Konfirmantlærarane skal syta for: 
·  godt førebudde samlingar 
·  å gje viktig informasjon skriftleg 
·  at dei obligatoriske utgiftene ikkje blir høgare enn det som er fastsett i infoheftet 
·  at programmet ikkje blir endra utan særleg viktige grunnar 
·  å gje melding ved endring av semesterprogrammet 

 
Konfirmanten skal: 

·  møta til dei samlingane som planen føreskriv 
·  gjera sitt til at det blir eit positivt miljø under samlingane  
·  gje melding dersom det er noko ein vil endra på 

 
Foreldre må gje melding på førehand dersom konfirmanten ikkje kan møte til dei oppgitte samlingane.  
For at konfirmanttida skal bli ei god tid, er me avhengige av at foreldra motiverer konfirmanten, går saman 
med dei til gudsteneste, deltar på foreldresamlingane og les den informasjonen som blir sendt ut. 
 
Stadig uro under samlingane vil bli tatt opp med foreldre/føresette.  
Ved meir enn 20% fråvær blir det kalla inn til ekstraundervisning. I verste fall kan det bli grunnlag for 
utsetjing av konfirmasjonen.  
 
Ved registrering på www.fjellkonfirmant.no bekrefter konfirmanten og foreldre/føresette at dei er kjende 
med og aksepterer avtalen. 

Økonomi 
Alle konfirmantane betaler ein kontingent på kr. 750,- .  
Dette dekkjer utgifter i samband med undervisning og arrangement, reingjering av konfirmantkappene og 
transport. I tillegg til kontingenten kjem utgifter til miljø- og tenestegruppene. Prisen på desse vil variere 
Kyrkjelyden har kjøpt økonomiske tenester hos kommunen, så giroen blir sendt frå Kommunekasseraren i 
Fjell . Kommunekasseraren treng fødselsnummer på den av foreldra som skal betala giroen. Me ber derfor 
om at dette blir oppgitt på registreringa. 

Registrering 
Konfirmantane registrerer seg på nettsida: www.fjellkonfirmant.no . Her skal de skrive inn kontaktdetaljar 
og velje kva kyrkje konfirmanten vil ha undervisning og konfirmasjon i.  
Dette er noko konfirmantar og foreldre/føresette må gjera saman. Frist for registrering er 20. juni.  
 
Torsdag 24. juni mellom kl. 15.00 – 16.30 vil de om ønskjeleg kunne møte nokre av konfirmantlærarane 
på kyrkjekontoret på Skjenet 8.   
De kan òg ta kontakt med kyrkjelydspedagogen på telefon 55 09 74 63   

Dåpsattest 
Er konfirmanten døypt andre stader enn i Fjell sokn (Fjell, Foldnes eller Landro kyrkje), må de sende kopi 
av dåpsattest til oss, slik at det formelle er i orden (dåp må dokumenterast før konfirmasjon). Postadressa 
til kyrkjekontoret er: Postboks 184, 5342 Straume. 

Ikkje døypt? 
Alle kan delta i konfirmasjonstida, men dåpen er ein føresetnad for å ta del i forbønshandlinga på 
konfirmasjonsdagen. Dersom du ikkje er døypt, kan du vere med i konfirmasjonstida, bli kjend med trua og 
velje om du vil bli døypt undervegs. Kvart år blir ei handfull konfirmantar døypte i samband med 
konfirmasjonstida, og me set opp eit eige dåpskurs og dåpsgudsteneste for desse konfirmantane i mars.

Ansvarlege for konfirmasjonstida 
Soknerådet er ansvarleg for konfirmasjonsopplegget, og har vedteke konfirmantplanen for Fjell. Kateketen 
har ansvaret for at konfirmantplanen blir følgt, og kyrkjelydspedagogen har hovudansvar for 
gjennomføringa og organiseringa av konfirmasjonstida. Kyrkjelydspedagogen, prestane og andre tilsette har 
saman ansvar for konfirmasjonsundervisninga. 
 
Har de noko å utsetje på opplegget, så ta kontakt med ansvarleg konfirmantlærar eller kyrkjelydspedagogen. 
 
Me vonar dette informasjonsheftet gjev svar på det meste omkring konfirmasjonstida som kjem, og inviterer 
til eit godt samarbeid mellom heim og kyrkje. 
Har de spørsmål; ver frimodige og ta kontakt. 
 
Med dette seier me hjarteleg velkommen til eit år du seint vil gløyma! 
 
For kyrkjelyden i Fjell  
- med ønskje om ei minnerik konfirmasjonstid! 
  
 Beate Sørhus Kyrkjelydspedagog 
 Terje Aannerød Sokneprest  
 Bjarte Nese Kapellan  
 Marianne Bergsjø Gammelsæter  Kateket  
 Andreas Danbolt Konfirmantlærar 



��������	��
��
���������	���
���
�
�	���
����
����


- 8 - 

���������
���
���������	
�
������

 

  
 

  
 

  
 

  
 

Registrer konfirmanten på: 
www.fjellkonfirmant.no   

Frist: 20. juni  


